
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2022 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԴԵԿՏԵՄԲԵՐԻ 23-Ի N 2121-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն
	12.10.2022թ.

	               Ի կատարումն ՀՀ վարչապետի աշխատակազմի ղեկավարի 11.10.2022թ. N02/16.16/33352-2022 հանձնարարականի, քննարկելով «Հայաստանի Հանրապետության 2022 թվականի պետական բյուջեում վերաբաշխում, փոփոխություններ և Հայաստանի Հանրապետության կառավարության 2021 թվականի դեկտեմբերի 23-ի N 2121-Ն որոշման մեջ փոփոխություններ ու լրացումներ կատարելու և գնման գործընթացը կազմակերպելու մասին» ՀՀ կառավարության որոշման նախագիծը (այսուհետ Նախագիծ), որով նախատեսվում է 2022 թվականի հոկտեմբերի 28-31-ը Երևանում Համաշխարհային հայկական գագաթնաժողովի կազմակերպման և անցկացման նպատակով ՀՀ 2022թ. պետական բյուջեով նախատեսված մի շարք միջոցառումներից վերաբաշխել 179,579.4 հազ. դրամ, հայտնում ենք հետևյալը.
Նախագծով նախատեսվում է բացառություն ՀՀ կառավարության 04.05.2017թ. N 526-Ն որոշմամբ հաստատված կարգի (այսուհետ՝ Կարգ) 71-րդ կետի 1-ին ենթակետի զ պարբերության պահանջների նկատմամբ, սակայն Նախագծի փաթեթը չի պարունակում հիմնավորումներ, թե պատվիրատուն ինչպես է ապահովելու պայմանագրի, կանխավճարի և որակավորման ապահովման պայմանները չկիրառելու դեպքում առաջանալիք հնարավոր ռիսկերի նվազեցումը, ընդ որում՝ երբ Նախագծով  նախատեսվում է բացառություն սահմանել նաև հատկացվելիք կանխավճարի չափը սահմանափակող նորմի պահանջների նկատմամբ:  
Նախագծին կից հիմնավորման համաձայն՝ միջոցառման շրջանակներում ծառայություններ մատուցող ընկերության կողմից ժամանակի սղության հիմքով հնարավոր չէ ներկայացնել բանկային երաշխիքներ՝ հայտի և կանխավճարի ապահովման գծով:
	Միաժամանակ հայտնում ենք, որ՝
	- Կարգի 23-րդ կետի 5-րդ ենթակետի բ պարբերության հիմքով գնման գործընթաց իրականացնելու դեպքում հայտի ապահովում ներկայացնելու պահանջ սահմանված չէ,
	- գործող կարգավորումների համաձայն՝ պայմանագրի և որակավորման ապահովումները կարող են ներկայացվել նաև կանխիկ փողի ձևով: Հետևաբար, եթե դրանք չներկայացնելու հանգամանքը ևս պայմանավորված է ժամանակի սղությամբ, ապա առաջարկում ենք վերջիններս ներկայացնել կանխիկ փողի ձևով՝ հետագայում բանկային երաշխիքով փոխարինելու հնարավորությամբ: 

	







Միաժամանակ առաջարկում ենք համարակալել Նախագծի գնումների հավելվածը, ինչպես նաև հիշյալ հավելվածում 1156 ծրագրի 11007 միջոցառման մեջ 79951100-1 ԳՄԱ կոդով գնման առարկայի գնման ձևը նշել  «ԷԱՃ»:

	













Նախագծով նախատեսված բացառությունները՝ ՀՀ կառավարության 04.05.2017թ. N 526-Ն որոշմամբ հաստատված կարգի (այսուհետ՝ Կարգ) 71-րդ կետի 1-ին ենթակետի զ պարբերության,  Կարգի 23-րդ կետի 5-րդ ենթակետի բ պարբերության պահանջների նկատմամբ չկիրառելը՝   պայմանավորված է.
Միջոցառման շրջանակներում ծառայություններ մատուցող ընկերության կողմից՝ ժամանակի սղության հիմքով, առաջանում է բանկային երաշխիքների ներկայացման անհնարինություն: Կանխիկ փողի ձևով ներկայացման անհնարինությունը պայմանավորված է միջոցառման շրջանակներում նախատեսված տարատեսակ բնույթի ծառայությունների  մատուցման են կարճ ժամկետով (28.10.22-31.10.2022թթ): Հաշվի առնելով, որ ամբողջական վճարումներն իրականացվելու են ողջ ծավալով ծառայությունների մատուցման ավարտից հետո, հետևաբար ընկերությանը հնարավորություն է տրվում իր դրամական միջոցները ուղղել ծառայությունների մատուցմանը և սեղմ ժամկետում՝ պատշաճ կերպով,  ապահովել միջոցառման իրականացումը:
  Պայմանագրի, կանխավճարի և որակավորման ապահովման պայմանների չկիրառելը չի հանգեցնում ռիսկերի առաջացմանը, ինչպես նաև վերոնշյալ պայմանների կիրառելը՝ հնարավոր ռիսկերի նվազեցմանը:

